
1. Опис на состојбите во областа и дефинирање на проблемот
1.1 Опис на состојбите
Со Законот за Управата за јавните приходи (Службен весник на РМ, бр. 43/14, 61/15, 27/2016, 35/2018, 83 од 08.05.2018 година)  се уредува организацијата, делокругот на работа, начинот на вршење на работата и раководење со Управата за јавни приходи, даночните надлежности, класификацијата на работните места, како и овластувањата и одговорностите при собирањето, евидентирањето, обработката и заштитата на податоци во врска со работите на Управата за јавни приходи.

Имено, со Законот за Управата за јавни приходи се дефинираат и уредуваат специфичностите во правата, обврските и одговорностите на даночните службеници, вработувањето, унапредувањето, стручното усовршување и оспособување, мерењето на учинокот, кодексот на однесување, наградите и признанијата, како и финансирањето на Управата за јавни приходи.   
Управата за јавни приходи од 2019 година ќе започне да изготвува даночна пријава за секој даночен обврзник. За да може Управата за јавни приходи да го извршува ова, потребно е да има пристап до одредени банкарски податоци. 

За да се регулира оваа постапка, односно, за да се заштитат личните податоци на граѓаните, се предлагаат овие измени и дополнувања во Законот за Управата за јавните приходи. 

1.2 Причини за проблемите кои се предмет на разгледување
Овие измени и дополнувања на Законот за Управата за јавни приходи се изготвени поради усогласување со измените и дополнувањата планирани со Законот за персоналниот данок на доход и Законот за банки. 

Имено, измените во Законот за персоналниот данок на доход се направени во насока на намалување на административниот товар на даночните обврзници и на Управата за јавни приходи, како и унапредување и олеснување на начинот на плаќање на персоналниот данок на доход согласно Проектот на Управата за јавни приходи “Поедноставување на процедурите за известување и плаќање на персонален данок на доход за физички лица” финансиран од ИПА фондовите. 
Поконкретно, исплатувачите на приходите, преку електронски систем до Управата за јавни приходи треба да доставуваат пресметка на аконтациите на данокот на доход кои треба да ги платат при исплата на приходите на граѓаните. Управата за јавни приходи ќе врши контрола на точноста на пресметката на персоналниот данок на доход пред исплатата на приходот, ќе ги генерира налозите за плаќање на данокот и по електронски пат ќе ги доставува до носителите на платен промет. Исто така, Управата за јавни приходи врз основа на податоците со кои располага за остварените приходи на даночните обврзници и пресметаниот данок, ќе изготвува пополнета годишна даночна пријава за секој даночен обврзник. Обврската на даночниот обврзник ќе биде само да ја потврди или корегира пополнетата годишна даночна пријава.
За да може Управата за јавни приходи да ги извршува овие активности, потребно е да има пристап до одредени податоци од банките, што е уредено со измените во Законот за банки кои се предлагаат истовремено со овој Закон.
Поради ова, потребно е да се извршат одредени измени и дополнувања и во Законот за Управата за јавни приходи, со цел заштита на личните податоци кои ќе ги прибира и обработува Управата за јавни приходи.
2. Цели на предлог регулативата:
Целта на Предлог Законот за изменување и дополнување на Законот за Управата за јавни приходи е да се заштитат личните податоци на даночните обврзници, односно да се регулира прибирањето и обработувањето на банкарски податоци од страна на Управата за јавни приходи, заради пополнување на годишната даночна пријава.

3. Можни решенија (опции)
3.1.  Опис на решението „не прави ништо“  

Опцијата “не прави ништо” подразбира да останат во примена постојните одредби од Законот. Ова не е прифатлива опција, бидејќи со нејзино одбирање нема да се постигнат горенаведените цели.
3.2. Опис на можните решенија (опции) за решавање на проблемот

Со предложените измени со Предлог Законот за измени и дополнување на Законот Управата за јавни приходи, се пропишуваат мерки и методи чија примена би ја зголемила контролата, но и заштита на личните податоци на физички и правните лица кои ги имаат доставено бараните лични податоци до Управата. 
Имено, Управата за јавни приходи ќе спроведува технички, организациски и други мерки за заштита на податоците обезбедени согласно овој и/или друг закон, со цел нивна заштита  од губење, уништување, неовластена примена или недозволен пристап,  и секаква друга злоупотреба.

Одредбите од предлогот за измена на Законот за управата за јавни приходи, пропишуваат и донесување на подзаконски акт од страна на Министерот за финансии, а со цел имплементирање на горенаведените мерки кои би ги преземала Управата.

Меѓу другото, Управата за јавни приходи ќе води евиденција за лицата кои доставиле податоци за прилив на средства како и за износот на приливот.
Иситите податоци веднаш се бришат од евиденцијата во случаите кога ќе се утврди дека не се точни или не постоеле, односно престанале причините, или условите заради кои личниот податок е внесен во евиденција.
Се потенцира дека подaтоците кои се дел од евиденцијата на Управата за јавни приходи, а кои послужиле за цели на оданочување се чуваат до истекот на рокот на застареност на утврдувањето и застареност на наплатата  на данокот согласно Законот за даночна постапка.
4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија / предвидена појака контрола врз приливот на сметките на физичките лица и правните лица ќе доведе до појака даночна контрола, избегнување на даночна евазија, како и можни повисоки приходи во Буџетот на Република Македонија.
4.2.
Фискални влијанија /
4.3.
Социјални влијанија /
 4.4.
Влијанија врз животната средина - Нема
4.5.
Административни влијанија и трошоци 

а) трошоци за спроведување  - Нема
б) трошоци за почитување на регулативата - Нема
5. Консултации

5.1.
Засегнати страни и начин на вклучување
Засегнати страни се банките, физичките лица кои имаат трансакциска сметка во банките, Управата за јавни проходи и Дирекција за заштита на лични податоци. Засегнатите страни можат да се вклучат на јавна дебата директно преку користење на електронски интерактивни алатки достапни на порталот ЕНЕР (ener.gov.mk).
5.2.
Преглед на добиените и вградените мислење од Дирекцијата за заштита на лични податоци, кои беа разгледани и прифатени.
5.3.
Мислењата кои не биле земени предвид и зошто

6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)

Позитивните влијанија од измените и дополнувањата се што ќе се заштитат личните податоци на даночните обврзници, односно ќе се регулира пристапот и управувањето со банкарските податоци од страна на Управата за јавни приходи.

6.2.
Ризици во спроведувањето и примената на секое од можните решенија (опции) /
6.3.
Препорачано решение со образложение

Се препорачува донесување на Предлог законот за изменување и дополнување на Законот за Управата за јавни приходи, бидејќи со истиот ќе се реализираат погореспоменатите цели.
7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
Потребни се соодветни измени и дополнувања во Законот за банки, кои се предлагаат истовремено со овие измени.
7.2.
Потребни подзаконски акти и рок за нивно донесување
Потребно е да се донесе Правилник за видот, содржината и начинот на доставување на податоци за приливи на средства на сметки на физички лица, во рок од 30 дена од денот на влегување во сила на овој закон. 

7.3.
Органи на државната управа, државни органи и други органи надлежни за спроведување:
      Министерство за финансии  и Управа за јавни приходи.
7.4.
Активности за обезбедување на ефикасно спроведување на предлогот на закон 
 За ефикасно спроведување на Предлог на законот, истиот  ќе биде објавен на веб страната на Министерството за финансии и на Управата за јавни приходи по неговото објавување во „Службен весник на Република Македонија“.

 8. Следење и евалуација

8.1.
Начин на следење на спроведувањето 
Министерството за финансии и Управата за јавни приходи, ќе ја следат имплементацијата за законските решенија. 
8.2.
Евалуација на ефектите од предлогот на закон и рокови 
Евалуација на ефектите ќе се изврши по истекот на 12 месеци од влегувањето во сила на Законот.

Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Државен секретар                                                              
    Елена Трпковска                                                                                Датум:___.___.2018 година

